
HOUTBEWERKING SG 

717-2/0D



GAUTENGSE DEPARTEMENT VAN ONDERWYS

SENIORSERTIFIKAAT-EKSAMEN

HOUTBEWERKING SG

TYD:     3 uur

PUNTE: 300



BENODIGHEDE:

· A2 Tekenpapier  (EEN)

INSTRUKSIES:

· Beantwoord enige VYF vrae.

· Gebruik albei kante van die tekenpapier.

· Alle vrae (tekeninge sowel as skriftelike antwoorde) moet op die tekenpapier beantwoord word.

· Tekeninge moet volledig gemaatskryf en met byskrifte en aantekeninge afgewerk word in ooreenstemming met die SABS se aanbevole praktyk vir boutekeninge.

· ’n Omslag word aan die einde van die vraestel voorsien.  Maak dit asseblief los en heg dit aan u tekenpapier.




VRAAG 1


1.1 Skryf TIEN veiligheidsmaatreëls neer wat op alle houtwerkmasjiene van toepassing is.

1.2 Noem VYF voordele van ’n maatstok.

1.3 Noem VYF voordele van ’n snylys.

1.4 Beskryf VYF hoofgraderings waarin hout, wat vir nywerheidsdoeleindes gebruik word, geklassifiseer word.

1.5 Noem VYF eienskappe van ’n goeie masjienskerm.
(20)

(10)

(10)

(10)

(10)

[60]

VRAAG 2

’n Voordeur van ’n woonhuis bestaan uit ’n drie-paneeldeur met verhewe kussingpanele, ’n hoë slotreling en ’n gefatsoeneerde bo-reling.  Die deur het twee panele onder en een bokant die slotreling.  Die deur is in ’n houtkosyn gehang en maak na binne oop.  Die deur en kosyn is, waar nodig, met ’n eierprofiellys afgewerk.

Gebruik die volgende afmetings:


Kosyn

:
Style en kop van raam = 115 mm x 75 mm


Deur

:
Style = 115 mm x 44 mm




:
Bo-reling = 150 mm x 44 mm




:
Slot en onderreling = 200 mm x 44 mm




:
Tussenstyl = 100 mm x 44 mm




:
Verhewe panele = 22 mm dik


2.1 Teken volgens ’n skaal van 1:10, ’n vooraansig van die deur en kosyn soos dit van die buitekant gesien word.

2.2
Teken volgens ’n skaal van 1:2, ’n horisontale snit deur die kosyn, deurstyl en ’n 
gedeelte van die verhewe paneel om die konstruksie aan te toon.
(40)

(20)

[60]

VRAAG 3


’n Suid-Afrikaanse tipe dakkap, met ’n helling van 30º en ’n spanwydte van 9 m word van 114 mm x 38 mm timmerhout gemaak.  Die dak word met golfyster, wat op 

75 mm x 50 mm daklatte rus, bedek.  Die toedakrand hang 450 mm oor die muur en word met 60 mm – 20 mm soffietlatte afgewerk.  Die dak rus op muurplate van 114 mm x 

38 mm en op ’n eensteen-muur.  Die nok word met ’n vorsplaat afgewerk.  Die oorhang het ’n 230 mm x 22 mm fassieplank, ’n 100 mm x 100 mm-geut en ’n 75 mm-deursnee afleipyp.  Die binnekant word met 38 mm x 38 mm-plafonlatte, gipsplafonbord en ’n

75 mm-kroonlys afgewerk.

Teken volgens ’n skaal van 1:20, ’n vertikale vooraansig van net meer as die helfte van die dakkap om die konstruksie daarvan te toon.  Die kap is gespyker en gebout.
[60]

VRAAG 4


4.1 ’n Reguit betontraparm het agt trappies, elk met ’n optree van 150 mm en ’n aantree van 280 mm.  Die traparm begin op ’n betonvloer en eindig met ’n 


900 m-wye bordes wat deur ’n ongepleisterde muur met ’n dikte van een steen, 
gesteun word.

Teken volgens ’n skaal van 1:20, ’n vertikale deursnee-aansig deur die lengte van die traparm om die bekisting en die nodige stutwerk aan te toon.
(40)

4.2
Teken volgens ’n skaal van 1:5, ’n horisontale boaansig deur die bekisting van ’n 
vierkantige kolom met afmetings van 300 mm x 300 mm.  Die nodige klampe en 
boute moet in posisie getoon word.
(20)

[60]

VRAAG 5


5.1 Teken volgens ’n skaal van 1:10, ’n kantaansig van ’n enkelleunskoor se boonste konstruksiegedeelte om ’n muur van die tweede verdieping te stut.  Die muur is 


330 mm dik en ’n betonvloer met ’n dikte van 100 mm rus 110 mm op die muur




Leunskoor
=
228 mm x 228 mm


Naald

=
300 mm x 100 mm x 100 mm


Klos

=
200 mm x 100 mm x 100 mm


Muurplaat
=
228 mm x 75 mm
(30)

5.2
Teken volgens ’n skaal van 1:5, ’n vooraansig en ’n horisontale snit deur 
muurpaneelwerk wat 1200 mm hoog en ongeveer 800 mm lank is.  Die 
muurpaneelwerk word gedeeltelik met laaghout wat 6 mm dik en 600 mm wyd is, 
bedek.  Dit word met 20 mm x 10 mm-dekstroke en ’n geskikte deklys afgewerk.  
Die tekening moet ’n 70 mm x 20 mm-vloerlys en kwartrondes in posisie aantoon.  
Toon die metode waarmee die 45 mm x 20 mm-hegstroke aan die muur vasgeheg 
word, duidelik aan.
(30)

[60]

VRAAG 6

Teken volgens ’n skaal van 1:5, ’n buite-aansig van ’n venster met dubbel swaairame en boligte wat na buite oopmaak, met kosyn, tussenstyl en kalfreling.  Die swaairame het elk vier ruite, 200 mm hoog en 150 mm wyd en die boligte het elk twee ruite van dieselfde grootte.

Gebruik die volgende spesifikasies:




Kosyn

:
Style, kop, tussenstyl en kalfreling = 115 mm x 75 mm





Vensterbank = 150 mm x 75 mm


Vensterrame:
Bo-reling en style = 50 mm x 45 mm





Onderreling = 60 mm x 45 mm





Ruitbalkies = 30 mm x 45 mm
[60]




VRAAG 7

Teken volgens ’n skaal van 1:10, ’n vooraansig van ’n vertoonkas met ’n gewelvormige kopstuk, oorstaande kroonlys, twee deure en ’n voetstuk met vier kabrioolpote wat 

200 mm hoog en 80 mm wyd is en wat gevormde relings met ’n wydte van 100 mm het.  Die totale hoogte van die kas is 1800 mm en die wydte 1100 mm.  Al die deurstyle en relings is 50 mm wyd en word met ’n astragaal afgewerk.  Die deure word elk van twee bypassende ruitbalkies met ’n dikte van 20 mm voorsien.  Die kas het twee rakke.
[60]

TOTAAL:
300







b.o.


